
хоўнай пераемнасці маральных сувязей, у наследаванні шматвяковых духоўных трады-

цый народа» [6]. 

Сучасныя крытыкі і літаратуразнаўцы неаднаразова рабілі спробу акрэсліць месца 

хрысціянскіх вобразаў і матываў у гісторыі рускай і беларускай літаратур. Гэтаму, у пры-
ватнасці, прысвечаны артыкулы даследчыка рускай літаратуры Яўгена Рэйна: «Рай і пек-

ла ў сусветнай літаратуры», Уладзіміра Конана беларускага даследчыка: «У пошуках 

страчанага Раю», «Беларуская літаратура ў кантэксце хрысціянскіх ідэалаў», таксама 
артыкул беларускай паэтэсы, Ірыны Эрнстаўны Багдановіч: «Аб хрысціянскіх матывах ў 

беларускай літаратуры» [3]. Празаікі і паэты ў розныя часы звярталіся да спрадвечных 

хрысціянскіх ісцін, знаходзячы ў іх збавенне ад заняпаду ў краіне, у свядомасці, у душы. 
У свой час выдатны рускі мысліцель Іван Аляксандравіч Ільін выказаў думку пра тое, 

што карані сапраўднага мастацтва заўсёды маюць духоўна-рэлігійны характар. «Хрыс-

ціянскія матывы ў творах пісьменнікаў XX стагоддзя паглыбляюць анталагічныя дасле-

даванні асобы, пашыраюць магчымасці мастацкага выяўлення псіхалогіі індывіда, 
спрыяюць актуалізацыі твораў» [2]. 

Як дзень пачынаецца з малітвы, так і юбілейныя святкаванні адкрыла святочная 

служба. Так што ўсе ў нашым жыцці вызначае Бог і толькі на карысць нашым душам. 

Галоўнае дасягненне 1030-гадовай гісторыі праваслаўя на беларускіх землях у 

тым, што наш народ захаваў веру, якая дапамагла пераадолець цяжкасці і ісці па шляху 
выратавання душы. Людзі, якія праяўлялі ў гэтым асаблівую стараннасць і дасягалі 

вышынь духоўна-маральнага развіцця і есць наша самая багатая спадчына.  

Перад намі сення стаіць няпрстая задача – гаварыць пра Бога і яго запаведзях су-
часнай мовай. Так, каб было цікава і моладзі, і людзям старэйшым. Будзем працаваць з 

падрастаючым пакаленнем, якія змогуць рэалізаваць прынцып “роўнв навучае роўнага”. 

Наша грамадства хварэе! 3 гэтым згодны амаль усе. А прычыну хваробы кожны 
называе па-рознаму. 

Адны бачаць яе ў эканоміцы, другія — у справах непрадбачлівых палітыкаў і 

кіраўнікоў, трэція — у знешніх прычынах. 

Але ці кожны зазірае ў сваю душу, аналізуе тыя каштоўнасці, па якіх жыве? Ака-
зваецца, патрэбны лекі і нашаму сумленню, нашай душы. 

У сферы маралі ўтварыўся вакуум. Неабходна ідэя, якая б згуртавала народ, 

садзейнічала б яго духоўнаму ўзбагачэнню. Выканаць гэта можа ідэя нацыянальнага ад-
раджэння. Разуменне сутнасці нацыянальнай ідэі — самае важнае ў духоўным выхаванні 

чалавека. 

Сёння існуе некалькі канцэпцый і рэспубліканскіх праграм выхавання. 
На сучасным этапе асабліва важнае значэнне набывае духоўнае і патрыятычнае 

выхаванне дзяцей і моладзі. 

Міністэрства адукацыі неаднаразова падкрэслівала неабходнасць усебаковага вы-

карыстання выхаваўчых магчымасцей кожнай вучэбнай дысцыпліны. Сучасныя прагра-
мы і падручнікі па беларускай літаратуры спрыяюць ажыццяўленню мэт, вызначаных за-

конам «Аб адукацыі ў Рэспубліцы Беларусь». 

Апошнія гады назіраецца ўсплеск цікавасці да рэлігіі і яе свяшчэнных кніг. 
Многія сем’і маюць Бібліі, адкрыты ў храмах  нядзельныя школы, у якія з задавальнен-

нем ходзяць дзеці. 

Здаўна жыццё беларуса праходзіла ў цесным адзінстве з Праваслаўнай Царквой, 

якая выхоўвала і выхоўвае зараз у людзей такія якасці, як любоў да бліжняга, пачуццё 
міласэрнасці, здольнасць пераносіць асабістыя невыгоды дзеля іншых людзей, любоў да 

Радзімы. 

Прайшоў час руйнавання храмаў, праследавання людзей за веру ў Бога. 
Настаўнікі памятаюць той час, калі яны баяліся наведаць могілкі на Радуніцу, пахрысціць 

немаўлятка, павянчацца ў царкве. 

У падручнікі беларускай літаратуры ўвайшлі біблейскія паданні, летапісы, 
«Жыціі», «Словы», «Прытчы», «Павучанні» пра Рагвалода і Рагнеду, Усяслава і святую 

Еўфрасінню, творы Кірылы Тураўскага, Францыска Скарыны, Міколы Гусоўскага. Як 

адзначыла  В. Я. Ляшук, на нас глядзяць іх вочы, «глядзяць уважліва і дапытліва: каб не 

забыліся, не выракліся таго спрадвечнага, што ёсць для кожнага Бог, Праўда, Радзіма». 
Школа і Праваслаўная Царква аднолькава зацікаўлены сёння ў выхаванні чалаве-

ка духоўна багатага, чалавека-патрыёта. А пытанне «Традыцыі праваслаўнай духоўнасці і 

маралі ў беларускай літаратуры» зусім не даследавана. Таму і даводзіцца настаўніку вы-
вучаць гэту праблему самому. 

Літаратура эпохі Сярэднявечча напоўнена пачуццём патрыятызму, высокай ду-

хоўнасцю. 3 замілаваннем і захапленнем чытаюцца творы, у якіх распавядаецца аб тым, 
як лепшыя людзі той пары абаранілі сваю зямлю і душу чалавека не толькі мячом, але і 

малітвай. 

У невялікім выступленні цяжка раскрыць гэтае пытанне. Але абысці «Песню пра 

зубра» Гусоўскага нельга. Гэта глыбока патрыятычны твор. Гэта роздум сапраўднага 
грамадзяніна аб гістарычным лёсе Беларусі: 

Вораг страшэнны адольвае нас і зламысна 

Рэжа пад корань наш род і вучэнне Хрыстова 

У душах народаў на ўсіх заняволеных землях... 

Вельмі важнай адзнакай твора з’яўляецца яго антываенны характар. У войнах 

аўтар-гуманіст бачыў адну з важнейшых прычын няшчасцяў і пакут радзімы, народа. 
Войны! Злачынная справа — вайна выклікае 

Гнеў мой, і слёзы, і боль... 

Гусоўскі называе Дзеву Марыю «міласэрнай, добрай маці, першай заступніцай 
люду» і звяртаецца да яе таму, што ўжо ні на кога не спадзяецца. Толькі маці-заступніца, 

Маці Боская зможа стаць «загародай на бітых шляхах і гасцінцах» дзеля сваіх дзяцей. 

Паэт-патрыёт просіць Дзеву Марыю: 
... вярні раўнавагу 

Мудрых дзяржаўцаў, напомні пра іх абавязкі, 

Гэтак злачынна забытыя, — карай напомні! 

...Ім без твайго настаўлення, прамудрая Дзева, 
Думка не прыйдзе, што трэба за розум узяцца, 

Дзе ім убачыць з харомаў, як з хатак вясковых 

Гоняць бічамі галоту ў палон на пакуты! 
Звяртаецца ўвага і на тое, што «Песня пра зубра» — гэта твор, які не страціў сваёй 

актуальнасці і сёння.  

Так, літаратура эпохі Сярэднявечча багата на духоўныя і пат- рыятычныя творы. 
Нездарма рускі гісторык і раманіст Валянцін Пікуль сказаў пра сярэднявечную Беларусь: 

«Калі б беларусы змаглі прыўзняць гістарычную заслону мінулага, то іх захапленне сваёй 

Радзімай было б настолькі вялікае, што свае гістарычныя цэнтры — гарады Полацк і 

Наваградак яны паставілі б паводле гістарычнага рэйтынгу і ўплыву ў Еўропе на першае 
месца ў XI— XV стагоддзях». 

Выдатнае веданне Бібліі, старабеларускіх летапісаў, жыццяў, хаджэнняў за-

сведчыў Уладзімір Караткевіч у шматлікіх сваіх творах: «Каласы пад сярпом тваім», 
«Хрыстос прызямліўся ў Гародні», «Цыганскі кароль» і многіх вершах. 

У рамане «Каласы пад сярпом тваім» ставяцца такія жыццёвыя пытанні, якія 

спрадвеку хвалююць людзей. Гэта праблема месца чалавека ў гістарычным працэсе, цес-

ная сувязь часу і гістарычных пераемнасцей, гэта пошукі чалавекам свайго месца на Зям-
лі. 

Адкрываем першую кнігу рамана «Выйсце крыніц», чытаем эпіграф, узяты з кнігі 

Свяшчэннага пісання: 
Увечары вы кажаце: будзе пагода, бо неба чырвона; 

А ўранні: сёння непагадзь, бо неба пахмурнае. 

Крывадушнікі! Аблічча неба распазнаць умееце, 
А знаменій часу не можаце? 

(Матф., XVI) 

Аналізуем філасофскі сэнс гэтага эпіграфа.  Галоўны герой Алесь Загорскі жыве 

па такіх маральных прынцыпах, якія напамінаюць запаведзі з Бібліі. Чуйны Алесь За-
горскі адкрывае сваю радзіму — Беларусь. 

Прадаўжальнікамі справы У. Караткевіча ў нашай літаратуры з’яўляюцца пісь-

меннікі У. Арлоў, Леанід Дайнека, Вольга Іпатава, Вітаўт Чаропка. 
Ідэі хрысціянства, яго сімвалы, пошукі героямі сэнсу жыцця — вечныя тэмы 

лепшых беларускіх пісьменнікаў. 

Глыбокім роздумам аб жыцці напоўнены творы сучаснай паэзіі. Вучні любяць 
чытаць вершы Ніла Гілевіча, Рыгора Барадуліна, Генадзя Бураўкіна, Сяргея Законнікава. 

Усім вядомымі сталі вершы Р. Барадуліна «Трэба дома бываць часцей» і Г. Бу-

раўкіна «Прыязджайце дадому!». Ну, каго пакінуць раўнадушнымі радкі: 

Трэба дома бываць часцей,  
Трэба дома бываць не госцем, 

Каб душою ты стаў чысцей 

I не страціў святое штосьці. 

Паэтаў хвалююць родны дом, карані. Іх думкі блізкія да біблейскіх запаведзяў. У 

вершы Г. Бураўкіна «Малітва» гучаць тыя ж матывы, што і ў малітве да Дзевы Марыі Гу-

соўскага: 
Божа! 

Адвядзі ад Беларусі 

Здраду, 
Вераломства і вайну. 

Смутнаю парою нелюдзімай, 

Калі ўсё вакол ідзе на злом, 
Божа, 

Захіні маю Радзіму 

Мудрасцю, 

Спакоем, 
 I цяплом. 

У цяжкі для Радзімы час паэт звяртаецца да Бога. Такія словы мог напісаць толькі 

чалавек, улюбёны ў родную зямлю, у яе людзей. 
Многа набалелых праблем жыцця паставіў Ніл Гілевіч у рамане «Родныя дзеці». 

У раздзеле «Бацькоўскі кут» галоўны герой твор – Сцяпан  ідзе на могілкі, дзе ставіць 

пытанні-разважанні сабе і чытачу: 
Чаго мы ходзім на магілы? 

...Чаго ідзём? 

Паплакаць горка? 

Паспавядацца? Клятву даць? 
Ці, можа, з гэтакіх пагоркаў 

Сваё жыццё нам лепш відаць? 

Свой шлях — у пошуках і ўдачах, 
У заблуджэннях і грахах? 

Ці ў гэткі час ясней мы бачым 

Радзімы-Бацькаўшчыны шлях? 

Ці будзе памятаць маладое пакаленне сваіх бацькоў, ці будзе наведваць могілкі, 
бо сёння нярэдка ўжо не помняць дзеці і жывых бацькоў? 

Хачу сказаць і аб творчасці тых, каго мы вучым, аб творчасці вучняў. Я маю на 

ўвазе кнігу «След чорнага ветру», рэдактар-складальнік гэтай кнігі пісьменнік Васіль 
Якавенка. У кнізе змешчаны лепшыя сачыненні школьнікаў Беларусі, дасланыя на кон-

курс «Чарнобыль у маім лёсе», якія можна выкарыстаць  пры правядзенні пазакласнага 

мерапрыемства напярэдадні 26 красавіка. Гэты дзень стаў Днём памяці пацярпелых ад 
Чарнобыльскай катастрофы. В.Якавенка піша, што дзеткі — сведкі Чарнобыльскай ава-

рыі —- загаварылі збалелым і мудрым голасам. 

Калі чалавеку цяжка, ён заўсёды ўспамінае Бога і маці. Як часта мы чуем ад 

людзей: «О, Божа!», «Божа ты мой!», «Дай жа, Божа» або «Не дай ты, Божа!». Так і ў 
кнізе «След чорнага ветру» ўспамінаюць Бога, аналізуюць прычыны бяды, складаюць 

Богу малітву-просьбу. 

Вось малітва, складзеная вучаніцай 9 класа нашай школы Аленай Прыгодзіч. 
«Хачу пачуць, Усявышні, за што пакараў ты маю шматпакутную зямлю-матухну. Чым 

яна правінілася перад табой?.. Я абяцаю табе, Божа, маліцца кожны дзень за ўсіх, каго 

люблю, паважаю, толькі пачуй мой плач, выратуй маю зямлю, маю Бацькаўшчыну. Няхай 
свеціцца імя тваё, Усявышні, дзень і ноч, ахоўваючы нас, тваіх дзяцей, накіроўваючы на 

правільны шлях, аберагаючы ад спакусы, даючы жыццёвыя сілы і мудрасць. Ратуй нас, 

Божа!». Жудасна гучаць словы-зварот да Бога Настассі  Рычко : «Божа, літасцівы Божа, а 

я ж хачу жыць, кахаць і быць каханай! Я не хачу горкіх слёз, невычэрпнага гора. Я не ха-
чу бачыць цёмныя вокны. Я ненавіджу словы “чорны”, “чарната”, “Чарнобыль”»! 

Страшным, але справядлівым адказам на пытанне, за што пакараў Бог зямлю 

нашу, з’яўляецца сачыненне, напісанае Вікторыяй Лопух, вучаніцай 9-га класа. «Наша 

вёска старажытная, бо, як казаў мне мой дзсд, а яму — яго дзед, прыкладна ў 1590 годзе 

на тым месцы, дзе потым з’явілася яна, пасяліўся ксёндз, які ўцякаў ад інквізіцыі. 
Прыкладна ў 1612 годзе ён пабудаваў касцёл. Пасля яго смерці касцёл перабудавалі ў 

праваслаўную Царкву. Яе наведвалі людзі з трыццаці вёсак, бо паблізу ніякай іншай не 

было. Ішоў час, мянялася жыццё, і ў 1937 годзе Царква была зруйнавана. А ці не гэта вы-
токі нашай агульнай бяды? 

Не ведаю, якім цудам, але ў нас захавалася ікона з гэтай Царквы, старая, з не-

вялічкімі расколінкамі, з адбіткам няўмольных гадоў, учарнелая, але з праніклівым 
абліччам і нязгасным святлом мудрых вачэй Міколы Цудатворца». 

«Мабыць, і сапраўды Бог пакараў людзей за тое, што яны не берагуць свае карані, 

сваю Бацькаўшчыну, а, наадварот, здзекуюцца з усяго гэтага».. 

Вось так аўтары сачыненняў усведамляюць сябе грамадзянамі, даюць адказы на 
злабадзённыя пытанні жыцця. 

Беларуская літаратура мае багатыя магчымасці па выхаванню дзяцей на традыцы-

ях Праваслаўя і маралі. Сённяшнія вучні будуць сталець у XXI стагоддзі. Якімі яны ста-
нуць? Добрымі, спагадлівымі ці людзьмі-робатамі? I многае тут залежыць ад намаганняў 

школы і Царквы. 

 

 

 

НАЗЫВАЯ СЕБЯ УЧИТЕЛЕМ, МЫ ДОЛЖНЫ ПОНИМАТЬ, ЧТО 

ИСТИННЫЙ УЧИТЕЛЬ – ГОСПОДЬ 

 

Н.Н. Павловец  

Пинский государственный колледж строителей 
 

   “Шлях да адраджэння страчанага…” ( пра славутую дынастыю Рубановічаў) 

 
Старажытнае лацінскае выслоўе гаворыць: “Historia est magistra vitae”, што ў пе-

ракладзе азначае: “Гісторыя ёсць настаўніца жыцця”. Сапраўды, гісторыя – гэта не толькі 

вывучэнне мінулага, а гэта спадчына, падмурак і вопыт, абапіраючыся на якія мы будуем 
жыццё. 

35 гадоў для гісторыі – гэта імгненне… Менавіта столькі часу прайшло, калі я 

скончыла Махроўскую СШ, што ў Іванаўскім раёне. У час  майго наведвання школы я 

трапіла ў гісторыка-краязнаўчы музей. Асабліва ўразіў мяне партрэт Анатоля Паўлавіча 
Рубановіча. Я была  аднакласніцай яго ўнучкі Алены, а вось пазней самой ужо давялося 

выкладаць сусветную мастацкую культуру ў праўнука Андрэя. 

Чаму такая пашана гэтаму чалавеку ў вёсцы вырашыла даведацца зусім нядаўна. 
Вось дык не думала, што застыне ў памяці тая мімалётная гутарка, якая  адбылася ў каст-

рычніку з маёй былой аднакласніцай. Менавіта ў Дзень маці абарвалася жыццё дачкі 

Анатоля Паўлавіча, Вольгі . Прайшоў яшчэ адзін год… 
Мой родны кут, мая малая радзіма! З любоўю і пяшчотай я гавару табе словы 

ўдзячнасці за незабыўны воблік, які заўсёды будзе жыць у памяці. Родныя мясціны, мілы 

сэрцу куточак зямлі, дзе пралягалі сцежкі майго юнацтва, дарагая вёска Махро… Чым 

больш становіцца гадоў, тым часцей усплывае роднае, гаваркое слова, яго меладычнае 
гучанне з вуснаў маіх аднавяскоўцаў. Люблю прыязджаць у вёску, дзе і сёння жывуць 

людзі, якія, па словах Ф.Янкоўскага, “мая жывіца, мая энергія”. 

Калі ў канцы 70-х гадоў у вёсцы адбылася нумарацыя вуліц і дамоў, сельскі савет 
прыняў рашэнне назваць некаторыя вуліцы імёнамі партызан, якія прымалі ўдзел у вы-

зваленні Махроўскага сельсавета: Герасімава, Кунькова, Самуйліка…Былі тут яшчэ і наз-




